
CASUALTY AWMNA SAWN
Synod Hospital, Durtlâng casualty

chu siam \hat a nih avângin damdawi
in tawn tirh lam, Gynae Ward \hînah
hun eng emaw chen atân sawn a ni.

REFRESHER TRAINING
April ni 1–30, 2025 chhûng khân

Synod Mission Board hnuaia
Missionary Health Care Worker-te
tân Synod Conference Centre-ah
Refresher Training buatsaih a ni a.
Training tûra koh Nurse 20 an kal kim.

FG&CC SEMINAR
Ni 22.3.2025 chawhma dâr 10:30

khân FG&CC chuan Pi Zaii Hall,
Synod Conference Centre-ah ‘Chhûng-
kaw kehchhia zir chianna’ seminar
buatsaih a ni a, Pastor Bial 20 a\angin
kohhran aiawh mi 277 an kal.

CAMPUS MINISTRY SEMINAR
Ni 21.3.2025 khân Synod Campus

Ministry chuan ‘Tleirâwl/|halaite
zawhna/harsatna chungchâng’ Semi-
nar, J.M. Lloyd Hall, Synod Office-ah
a buatsaih.

ORIENTATION TRAINING
Synod Mission Board chuan

missionary lâk thar mi 50 (Mipa 16 leh
hmeichhia 34)-te tân April ni 7–29,
2025 chhûng khân ATC Inter-Cultural
Hall, Durtlângah Residential Mis-
sionary Pre-Service Orientation
Training a buatsaih a. Ni 4.5.2025
(Pathianni) chawhnu khân Vênghlui
Kohhran Biak Inah missionary-te Tirh
Chhuah Inkhâwm hi hman a ni bawk.

MTC GRADUATION SERVICE 2025
Ni 15.4.2025 khân Missionary Training College (MTC) chuan Golden Jubi-

lee Hall, Mission Vêngthlang Kohhranah Bachelor of Missiology (B.Miss.) zir
zo mi 13-te thlahna hun (Graduation Service) vawi 13-na a hmang.

ATC VALEDICTORY SERVICE
Mizorama Pathian thu zirna inpui leh hlun ber, Aizâwl Theological College

(ATC) chuan ni 19.3.2025 chawhnu dâr 1:30 khân kum 2024–2025 Academic
Session chhûnga zirlaite thlahna hun a hmang a. Rev. R.C. Lalnghâkliana,
Synod Moderator-in Valedictory Address a sawi.

Valedictory Service hi ATC
Chapel-ah Rev. Prof. Tlânghming-
thanga, Principal-in a kaihruai a. Rev.
Lalhlimpuia kaihhruaiin sual thupha
chawina hun hman a ni. Zirlai thlahte
hi BD 29; MTh 31; DTh 13 leh DCPC
5, an vaiin mi 78 an ni.

NPSS MAL ZAI INTIHSIAK ZO
MSSU leh Synfo \ang kawp buatsaih,

NPSS Mal Zai Intihsiak chu ni 28.3.2025
khân Tuikual Kohhran Hall-ah zawh a ni a.
A ti\ha 3-te chu (L–R): Lal\hatluangi Fânai,
Sacrament Dept, Tanhril; K. Lalfakzuali,
Senior Dept, Republic Vêng; K. Lalruatfela,
Intermediate Dept, Tlungvêl Field Vêng.

Rev. Dr C. Lalramchhana, MTC
Principal-in inlawmna leh inhmêlhriat-
tîrna hun a hmang a. Rev. R.C.
Lalnghâkliana, Synod Moderator-in
College Magazine a tlângzarh bâkah
thuchah a sawi. Rev. V.L. Luaia
Hrânleh, Senior Executive Secretary-
in zir chhuakte hnênah certificate a hlân
a; Rev. Dr Rosiamliana Tochhawng,
Executive Secretary i/c Mission-in
lâwmman chi hrang hrang a sem.
Synod Choir \um hnih an zai bawk.

Upa Vânlalsâwma Siakêng, Synod
Secretary-in zir chhuakte \awng\ai-
sakna hun a hmang a; Rev. Dr
Tlânghmingthanga, ATC Principal-in
malsâwmnain hun a khâr a ni.

REVIVAL SPEAKER-TE INTUAI THAR
March ni 18–21, 2025 khân Youth Recreation Centre, Falkland Vêng,

Aizâwlah Synod Revival Speaker-te tân riak lûta intuai tharna buatsaih a ni a.
Revival Speaker 70-ah 67 an kal a, damlohna avângin mi 3 an tel thei lo.

LEHKHA CHHIAR
May thla kan lo chuangkai leh ta.

Synod Newsletter chhiartu zawng
zawng chibai ka bûk leh a che u.

Khawvêlah mi fing leh ropui tak tak
an lo piang tawh \hîn a, Pathian thu
thiam tak te, thuhriltu lâr takte an lo
chhuak \hîn bawk. Chutiang mite chuan
finna hi awlsam têa an neih a ni bîk lo.
Khawvêla thuhriltu lar, Billy Graham-a
te kha naupang tê a nih lai a\anga
lehkha chhiar nuam ti, a bîkin Pathian
thu lam ziahna chhiar tam a ni.

Isua khawvêla a lên lai niah khân dân
lehkhabu, zâwlnei lehkhabu a chhiar
tamin a hre bel hle tih a hriat theih.
Diabola nêna an inbeih pawh khân ‘Tih
ziak a ni’ ti vekin a chhâng thei a ni.

Jeff Bezos-a, Amazon neitupa chuan,
“Ka hna thawh lai kalsanin ka lehkhabu
chhiarte ngaihtuah zui nân dârkâr 10
te fianrialah hun ka hmang \hîn a.
Chutah chuan hring nun zirlai tam tak
ka zir thar \hîn. Ka tihsual insiam \hatna
tûrte leh hma thar lâk dân tûr te ka
ngaihtuah chhuak \hîn,” a ti.

Lehkha chhiar a\angin rilru
ngaihtuahna leh khawvêl thlîr dân
thar a hmuhchhuah theih a. Mi
dangte nêna nun hona \ha a hmuh
theih bawk. Ringtu phei chuan
Pathian thua a \han zêl theih nân
Pathian thu lam a chhiar ngei ngei a
ngai \hîn. Lehkhabu \ha chhiar hian
nun a ti hrisêl \hîn si a.

SYNOD Newsletter SYNOD CHHAWMDAWLNA
Tûn hnaia harsatna hrang hrang tâwkte hnênah Synod Relief Fund a\angin

hetiang hian chhawmdâwlna pawisa pêk a ni:
Khua Pêk Chhûngkaw Pêk

chhan zât zât
Dârlung Vânduaina tâwk 1 10,000
Sakawrdai Chhim Vêng   Damlo 1 10,000
Ramthar Tlâng Vêng Damlo 1 10,000
Phainuam Damlo 1 10,000
Sihfa In kâng leh damlo 4 50,000
Zêmabâwk Berawlui Damlo 3 30,000
Samlukhai In kâng 1 20,000
Chhînga Vêng South Damlo 2 20,000
Chhînga Vêngthlang Damlo 1 10,000
Vânzau Damlo 1 10,000
Mamit Dinthar Damlo 1 10,000
Sakawrtuichhûn Damlo 1 10,000
Thingsai Damlo 1 10,000
Dholchhor Damlo 1 10,000
Airfield Vêng Damlo leh khawsak harsa 6 60,000
Tualte Damlo 2 20,000
Thinglian Damlo 2 20,000
Sairâng Dinthar Damlo 2 20,000
Pehlâwn Damlo 2 20,000

Khua Pêk Chhûngkaw Pêk
chhan zât zât

E. Phailêng Damlo 1 10,000
Kâwlkulh Damlo 1 10,000
Buhbân Damlo 1 10,000
Khan\huam Damlo 2 20,000
Dârlâk Khawsak harsa 2 20,000
Nâlzâwl Damlo 2 20,000
Kolasib Tui\ha Vêng Vânduaina tâwk 1 15,000
Thênzâwl Chhim Vêng   Damlo 1 10,000
Keprân Khawsak harsa 1 10,000
Bâwngva Damlo 1 10,000
Saipuilui Khawsak harsa 1 10,000
Chhiahtlâng Chanmari   Damlo 1 10,000
Kêlsih Khawsak harsa 1 10,000
West Phailêng

Electric Vêng Khawsak harsa 1 10,000/-
Belh khâwm 5,35,000

Kumin February thla chhûnga harsatna hrang
hrang tâwkte hnêna Synod Relief Fund a\anga
chhawmdâwlna sem zât chu ̀ 5,56,000/- a ni.

AUDITORS MEET: Ni 18.3.2025
khân Committee Room–I, Synod
Office-ah Synod Auditors’ Meet
huaihawt a ni.

LITERATURE CAMPAIGN: Litera-
ture Campaign hmanpuiin hetiang
hian kal chhuah a ni: March ni 29 zân
khân Luangmual Vêngthlang Koh-
hranah Rev. Dr K. Lallâwmzuala,
Executive Secretary i/c SL&PB;
March ni 29&30, 2025 khân Mamit
Kohhranah Rev. P.B. Zosâpthara,
Editor; Pi Rinsailovi, Asst Editor leh
Upa R. Lallianzuala, Committee
Member-te.

SHILLONG-AH EDITOR ZIN: Rev.
P.B. Zosâpthara, Editor, SL&PB chu
April ni 9–11, 2025 chhûng khân PCI
Communication Committee-a tel tûrin
Shillong-ah a zin.

KAISANG: Synod Service Board
85:7(1) of 8.4.2025 chuan SL&PB
Asst Editor ni lai Pi Rinsailovi chu ni
8.4.2025 a\angin Joint Editor, SL&PB-
ah a kaisântîr a. Ni 16.4.2025 khân a
hna thar hi a zawm.

ZAI HRUAI TRAINING
March 19&20, 2025 khân Chhiahtlang

Kâwn Vêng Bial leh Chhiahtlâng Vênghlun
Kohhranah Zai Hruai Training pein Pu H.
Lalrinmawia, Senior Music Instructor a kal.

Ni 26.3.2025 khân Dârlâwn Chhim
Vêng Kohhranah Khuang Vuak Training
pein Pu C. Zirlianthanga, Music Instruc-
tor leh Pu C. Lalchhâwnzauva, Mission
Vêngthlangte an kal.

Ni 5.4.2025 khân Lily Vêng Kohhran-
ah Zai Hruai Training pein Pu Benjamin
Sailo, Music Instructor a kal.

April ni 9&10, 2025 khân Khuangthing
Hmâr Vêng leh Khawbung Kohhranahte
Zai Hruai Training pein Pu H. Lalrinmawia,
Senior Music Instructor a kal.

EDITORIAL BOARD SIAM REM
SL&PB BEC (Ni 23.4.2025) chuan Pu

Zohmingliana, Jt Editor a thih avângin Ed.
Brd-a a hmun ruakah hêng mite hi a dah:

Kristian Tlângauvah Pi Rinsailovi;
Synod Newsletter-ah Pu Lalremmawia.

KARBI ANGLONG-AH HAWNG
Ni 5.4.2025 khân Rev. R. Lalhming-

sânga, Synod Mission Board Secretary
chuan Chinthong Development Block
huam chhûnga Karbi Anglong Mission
rawngbâwlna hmun zauhna tûr a hawng.

Râl Vêngtu chu mipui ri nuaih
nuaih kârah chuan thu sawi tûr nei
tih hriat tak hian a âng zuau zuau \hîn
a. Mu leh mal pawh awm lovin nuho
\henkhatin, “Concert a awm dâwn”,
“Chu mi chu a lo kal dâwn”, \halai
\henkhatin, “Chumi chu alâwm dik
lo,” tiin ring tak taka auvin, thu dik
ber pawh hriat tûr awm lovin an buai
nuaih nuaih mai a.

Chutih lai chuan an zînga pakhat
chu, “Râl Vêngtu hian sawi tûr pawi-
mawh tak a nei a ni ang. A aw i ngaithla
ang u,” tiin a rawn au lauh lauh va.
Mite chuan, “E! Kan thiam loh a ni. Râl
Vêngtu – kan mamawh min pea, râl
laka min vênga, min ngaihtuah rengtu
hre chang lêk lovin mahni phûl phûlin
kan lo phûl a ni. Min ngaidam la, i sawi
duh chu han sawi rawh le,” an ti a.

Muangchânga lo ding chhuakin,
“Râl Vêngtu pawh ka ni ta lo em ni
aw! Ka thusawi ai chuan awmze nei
mang lova mahni duh zâwng zâwng
sawi hi in hlimna a nih dâwn hi. In
zînga hotu chan chang deuhte pawhin
a au ring ring lam in ngaithla ta mai
kha ka bei a dawng hman \êp a ni.”

“Khami a\anga ka ngaihtuah tâk
chu – thu dik aiin a sawi tlawr leh lâr
duh thusawi hi mipui lam hian in
bengkhawn ta zâwk a nih hi. Khatiang
thu mai mai lama beng in chhit renga,
ngaihsân tûr leh ngaihhlut tûr dik in
hriat thiam loh chuan kan tu leh fate
khawvêl chu a ngaihtuahawm dâwn
hle a ni. Pathian thua inhmuh khâwm-
na lamah hun in pe hlei thei lo va. A
lehlamah lah mawng sawi bawih
bawihin in lâm hman leh lawi si a. Eng
in ti zo ta nge?” tiin a zilh ta êrh a.

“Râl Vêngtu, a hun takah kan tâna
thu pawimawh i rawn sawi hi kan lâwm
e. Thu dik hre tûrin ngaihtuahna fîm
kan lo hmang tawh ang a, ngaihsân tûr
dik ngaisâng tûr pawhin kan lo infuih
thar ang e,” tiin mite chu an haw ta a.

I. CHARITY FUND PETUTE
1. Pi Lalremi, Zêmabâwk North 5,000
2. Dr Lalmalsâwma Nghâka

D-3 Business Enterprise 5,000
3. Pu Zodinliana, Mission Vêng    2,000
4. T. Lalchhuanmawii 10,000
5. Pi Chawngchhîngi, Mission Vêng 1,000
6. Hmingthansânga

Saitual Chawnpui Vêng 2,000
7. Pu Victor Zothansânga, Mission Vêng 1,000
8. Lalmuanhlua, Khatla 2,00,000
9 Dr Rotluanga te nupa, Ramrikâwn 4,000
10. F. Lalhmachhuana, Electric Vêng 3,000
11 Well Wisher 2,000
12. Upa Prof. Lalkima, Zârkawt 15,000
13. Upa Vânlalthlana & Family

Thingsûlthliah 1,000
14. Chawnpui Vêngthlang Kohhran

Sacrament Department 10,800
15. K|P, Fârkâwn Pastor Bial 10,000
16. K|P, Nisapui Pastor Bial 5,000
17. K|P, Bâwngkâwn Pastor Bial 10,000
18. Ratu Pastor Bial Kohhran Hmeichhia 10,000
19. Sialsûk Pastor Bial

Kohhran Hmeichhia 10,000
20. Lungdai Hmâr Vêng Kohhran 3,000
21. Lungdai Kohhran 6,000
22. Synod Higher Secondary School

Girls Hostel, Mission Vêngthlang 15,000
23. Khatla Pharmacy, Khatla 2,000

Belh khâwm 3,32,800

SYNOD HOSPITAL, DURTLÂNG THILPÊK DAWNTE
(March 2025)

II . THISEN PETUTE Unit zât
1. K|P, Khatla North Branch 28
2. K|P, Phunchawng Branch 17
3. K|P, Tuikual South Branch 31
4. K|P, |huampui Pastor Bial 49

Belh khâwm 125
III . THIL DANG PETUTE
1. Pu R. Zohmingthanga te chhûngkua, Sihphîr

Vênghlun – hmunphiah sâwm (10).
2. K|P, Phûldungsei Pastor Bial – hmunphiah za

leh pasarih (107).
3. Daido Kohhran Hmeichhia – hmunphiah

\hahnem tak.
4. Dârlung Pastor Bial Kohhran Hmeichhia –

hmunphiah za leh sawmnga (150).
5. Armed Vêng Kohhran – ̀ 1,13,239 (An kohhran

mi, damlo awm man bill an peksakna).
6. MHIP, Mission Vêng Branch – mitthi khuhna

puan \hahnem tak.
7. Durtlâng Mistiri Association – ICU-a hman tûr

IV Stand sâwm (10).

LAWM THU SAWINA: Hospital mamawh chi hrang
hrang petute chungah Pathian hmingin lâwm thu
kan sawi a. A lêt tam takin Pathian malsâwmna lo
dawng zêl ang che u. Thil pe duh tân Director (94361
41739) leh Nursing Superintendent (94361 52751)-
te hnênah eng lai pawhin inhriattîr theih a ni e.

Rev. R. Lalvulluaia
Chaplain Sr, Synod Hospital, Durtlâng

FIELD THAR HAWNG
Ni 3.4.2025 khân Rev. R.C. Lal-

nghâkliana, Synod Moderator-in Upper
Assam Mission Field thar a hawng. He
field thar hi Arunachal rama field pathum
hma lâkna \henkhat leh Assam Field
hma lâkna \henkhat sawi khâwma din a
ni a. Field thar indantu palite hi church
court nei sa vek an nih avângin Field thar
pawh hi church court neia awm nghâl
tûra rêl a ni. Field Headquarters atân
Dibrugarh-a kan hmun neih sa chu rua-
hman a ni bawk. He Field thar hawn hi
kum 2024 Synod thurêl bawhzuina a ni.

SOCIAL FRONT
Ni 22&23.3.2025 khân Tlungvêl Vêng-

thar Kohhranah ‘Ramngaw, nungcha leh
tuihna humhalh’ seminar leh awareness
campaign hmanpuiin Upa Lalnuntluanga
leh Pu P.C. Lalchhandama-te an kal. Ni
23.3.2025 chawhnu khân Chanmari West
Hmâr Vêng Kohhranah ‘Ruihhlo Do’ aware-
ness campaign hmanpuiin Rev. Dr H.
Lalnunmawia, ATC a kal. Ni 5.4.2025 khân
Kâwnpui Hmâr Vêng Kohhranah ‘Ram-
ngaw, nungcha leh tuihna humhalh’ semi-
nar leh awareness campaign hmanpuiin
Dr Lalbiakmawia Ngênte a kal. Ni
6.4.2025 khân Chanmari West Hmâr
Vêng Kohhranah ruihhlo laka invênna leh
HIV/AIDS Awareness Campaign hman-
puiin Nl. C. Lalchhuanzuali leh Maubuang
Kohhranah ‘Pian Pun Awarenesss Cam-
paign’ hmanpuiin Upa H. Lalhmingmawia
a kal a; Chanmari West Hmâr Vêng Koh-
Nl. C. Lalchhuanzuali a kal bawk.

SYNOD NEWSLETTER hi kan kohhran
in tin dêng chhuak tûra buatsaih a ni
a, testimonial laa awmte pawh pêk vek
tûr a ni. A chuang a awm châng chuan
mi dangte pawh pêk theih a ni.

MIZORAM CHRISTIAN COLLEGE
w ‘Lenbuang’ tlângzarh a ni

Ni 13.3.2025 khân Mizo Department
buatsaih ‘Lenbuang’ chu J.M. Lloyd Hall,
Synod Office-ah Rev. V.L. Luaia Hrânleh,
Senior Executive Secretary, Mizoram
Synod-in a tlângzarh. Lenbuang lehkhabu-
ah hian MCC-in ni 23.6.2023-a ‘One Day
International Seminar on Mizo Christian
Literature’ a buatsaiha sâwm bîkte thu leh
hla bâkah, college zirtîrtu leh theologian
hrang hrang thuziak, Mizo Kristian thu leh
hla thlûr bingna dah khâwm a ni a. Mi 31
thuziak chuanna, phêk 340-a chhah,
`300/- man a ni.
w Painting Competition-ah 3-na

Ni 14.3.2025 khân Irrigation & Water
Resources Department, Govt of Mizoram
leh Mizoram Arts Development Society
\ang kawpin ‘28th International Day of
Action for Rivers’ puala college zirlaite tân
Painting Competition a buatsaihah MCC
a\anga tel R. Lalfakzuala, 2nd Semester,
Dept of Public Administration chu 3-na a ni.
w Women’s Day hmang

Ni 24.3.2025 khân International
Women’s Day pualin devotion-ah Dr
Lalrinawmi Râltein hun a hmang.
w Bâna Kaih Intihsiakah 2-na

Planning & Programme Implementa-
tion Department, Govt of Mizoramin a
buatsaih CM Bâna Kaih Innovation Chal-
lenge chu ni 26.3.2025 khân Vânapa Hall-
ah intihsiak a ni a, ni 28.3.2025 khân re-
sult puan a ni. Hetah hian component pali
zinga pakhat, Higher Educational Insti-
tutes Local Immersion Challenge-a Mizo-
ram sawrkâr, central leh private hnuaia col-
lege hrang hrang 26 intihsiaknaah MCC
chu 2-na a ni. MCC hian Local Immersion
neih nân hian Hortoki khua a chang a ni.
w World Theatre Day hmang

Ni 27.3.2025 khân ‘World Theatre
Day’ pualin English leh Mizo Department-
ten college-ah hun an hmang.
w Intihsiaknaah pakhatna

State Level Viksit Bharat Youth Par-
liament Public Speaking Competition
zawh tâkah MCC a\anga tel Angela
Vânlalduhsaki, 6th Semester, Department
of English chu 1-na a ni a. Ni 2.4.2025-a
national level intihsiakna Delhi-ah Mizoram
State aiawhin a inlan bawk.

THAWKTU THAR
Ni 26.3.2025 khân Synod Service

Board chuan Synod hnuaia depart-
ment hrang hranga contract-a thawk
tûrin hetiang hian thawktu thar a la a,
an hna hi ni 7.4.2025 khân an zawm:
SYNOD HIGHER SECONDARY SCHOOL

English Lecturer
Vânlalhlimpuii d/o J.H. Zaikima

Durtlâng Leitan
Mizo Lecturer
K. Lalduhsaki d/o Thang\hiauva (L)

Vânbâwng
P.C. GIRLS’ SCHOOL

Zirtîrtu
Lalruatfeli Râlte d/o Vânlalnghâka Râlte

Ramhlun North
V. Lalrinpuii d/o V. Lalawmpuia

Vênghlui
Lalhruaitluangi d/o Zoramliana Zadêng

Khatla East
Lalrinzuali d/o Lalnunsiama

Ramhlun North
Office Assistant (OA)
Dorothy Lalremsângi d/o H. Lalruata (L)

Armed Vêng
Isaac Lalmuanawma

s/o Zothansânga (L), Tanhril
T. Lalnunfela s/o T. Lalrosânga (L)

Lunglei Electric Vêng
Albert Lalrintluanga

s/o Malsâwmtluanga, Ramhlun North
C. Lalfakawmi d/o Lalzîkpuia

Durtlâng Mêl 5
Lalhriattîri d/o Hrângkhûma

Tuikhuahtlâng
Laboratory Bearer
Lal\anpuia s/o C. |huamliana

Mission Vêngthlang
Peon
Samuel Lalchhuanawma s/o K. Thangluaia (L)

Bethlehem Vêngthlang
Chowkidar
Lalruatsânga s/o Laldinzuali

Kulikâwn

MRI KHAWL LEI
Ni 3.4.2025 khân Synod Hospital,

Durtlânga hman tûr 3 Tesla MRI (Mag-
netic Resonance Imaging) khâwl,
Siemens Company siam chu lei a ni.
Taksa pum en theihna khâwl chang-
kâng hi chêng nuai 1,400 chuang man
a ni a, Mizoramah a hmasa ber a ni.

SLPF HRUAITU THARTE
Kum 2025–2027 chhûnga Synod Lay

Pensioners Fellowship hruaitu tûrte:
Chairman : Dr Vânlalruata
Vice Chairman : Upa F. Lalsângliana
Secretary : Upa P.C. Sângluaia
Asst Secretary : Upa P.C. Vânlalrova
Treasurer : Upa Lalvêna Hnamte
Finance Secy : Pu C. Kâpthanga

TELEPHONE THAR: SL&PB Office
chuan telephone thar (6909132893) a nei
a. Office hun chhûngin biak theih a ni a,
WhatsApp message thawn theih a ni bawk.

ZIRTIRTU TRAINING
Sunday School zirtîrtu training pein

hetiang hian trainer-te an chhuak:
Ni 22.3.2025 khân Khawbung Bialah

Upa B. Lalhmunliana leh Upa Zionpâr-
lâwma; Hnahthial Bialah Upa K. Zorem-
sânga leh Upa Isak Zârzoliana Chhangte;
Lungdai Bialah Upa K. Vânlalnghâka, Upa
Lalrinawma Râlte leh Upa Zomuana Râlte.

Ni 29.3.2025 khân Edenthar Vêng-
chhak Kohhranah Upa B. Lalhmunliana,
Upa Zohmangaiha leh Upa Isak Zârzoliana
Chhangte; Mêlthum Kohhranah Upa K.
Vânlalnghâka leh Upa Lalthanchhûnga;
Chhînga Vêng Kohhranah  Upa C. Lalbiak-
sânga, Upa K. Zoremsânga leh Upa
Lalsiammawia Pachuau.

Ni 5.4.2025 khân Nisapui Bialah Upa K.
Vânlalnghâka leh Upa B. Hmingthanruala;
Kânhmun Bialah Upa K. Zoremsânga leh
Upa R. Vânlalhruaia; Ramhlun Vênglai
Kohhranah Upa Hrilthansânga, Upa Lalrin-
awma Râlte leh Upa John Lalnunthara.

Ni 12.4.2025 khân Phûllên Vêngthar
Bialah Upa B. Lalhmunliana leh Upa S.
Kâpzathanga; Ramhlun Kohhranah Upa
Lalthanchhûnga, Upa Zionpârlâwma leh
Upa Danny Lalremmawia; Maubâwk
Kohhranah Upa K. Vânlalnghâka, Upa C.
Lalbiaksânga leh T.Upa B. Malsâwm-
tluanga; Phunchawng Kohhranah Upa K.
Zoremsânga leh Upa R. Vânlalhruaia.

TIHDIKNA: April 2025 Newsletter
phek 4-na, ‘Chanchin |ha Thlen Ni’
tih sentence tâwp bera ‘Mizo \awng
ngeiin’ tih kha telh loh tûr a ni. Tihsual
palhah ngaihdam kan dîl e. – Ed. Brd.

http://www.mizoramsynod.org

